
12. januar, 2009.
Sarajevo,
Pismo podrške

Zaustavimo ubijanje nedužnih civila u Gazi
U ime menadžment tima, osoblja i aktivistkinja i aktivista Udruženja Žene Ženama, želimo izraziti podršku i solidarnost sa svim grupama civilnog društva u Izraelu koje se bore za mir i suživot sa palestinskim narodom. 
Pridružujemo se osudama kontinuirane opsade Gaze izraelske vlade i njenih oružanih snaga nad civilnim stanovništvom u Gazi. Osuđujemo permanentno i brutalno kršenje ljudskih prava palestinskog stanovništva od strane izraelske države.

Isto tako osuđujemo stalne raketne napade Hamasa na izraelsku teritoriju, koji uzrokuju smrt, rušenje i strah među stanovništvom u pograničnom dijelu.
Ubijanjem nedužnih civila, sveopštim razaranjem, ogromnim brojem ranjenih kojima se ne može pružiti nikakva pomoć, pojačava atmosferu terora i mržnje, što dovodi do još veće podrške palestinskog stanovništva Hamasu i otežava normalizaciju i suživot na Bliskom istoku.

Svojom ratobornom politikom izraelska vlada krši međunarodno humanitarno pravo.
Udruzenje Žene Ženama Sarajevo pridružuju se zahtjevima brojnih članica Međunarodne mreže Žena u crnom da se okonča permanentno nasilje u Gazi i Zapadnoj obali, da evropske i sve druge države prestanu sa prodajom oružja Izraelu jer se to oružje koristi protiv palestinskog civilnog stanovništva čime postajemo saučesnice/i agresije.
Izražavamo našu podršku i solidarnost sa napaćenim palestinskim civilnim stanovništvom, kao i sa palestinskim civilnim društvima koja se zalažu za nenasilno i miroljubivo riješenje.
Kao feministicka organizacija sa sjedištem u Bosni i Hercegovini, mi ćemo proslijediti ovo pismo svim našim patnerskim organizacijama, a posebno organizacijama sa kojima smo radili 13 godina. Ove pedeset i četiri ženske organizacije, kao i ostala civilna društva u BiH, pozvat ćemo da i oni upute podršku i osude ubijanje nevinih civila u Gazi. 
Ovim putem Vas  pozivamo da  podržite sve akcije i pokažete solidarnost sa ženskim grupacijama koje se bore za ravnopravnost  i nekoristoljublje, i koje se svakodnevno zalažu za unaprijeđenje ženske jednakosti s vrlo malo sredstava.

S poštovanjem,


Udruženje „Žene Ženama“

Derebent 41

71000 Sarajevo 

Pekinška deklaracija i Platforma za akciju: 

"Platformom za akciju se reafirmiše da su sva ljudska prava- građanska, kulturna, ekonomska, politička i društvena, uključujući pravo na razvoj- univerzalna, neodvojiva, međusobno ovisna i povezana, kao što je izraženo u Bečkoj deklaraciji i akcionom programu usvojenom na Svjetskoj konferenciji o ljudskim pravima. Konferencija je reafirmisala da su ljudska prava žena i ženske djece neodvojiv, sastavni i neotuđiv dio univerzalnih ljudskih prava. Puno i ravnopravno uživanje svih ljudskih prava i osnovnih sloboda od strane žena i ženske djece je prioritet Vlada i Ujedinjenih nacija i od osnovne je važnosti za napredak žena."


